
Setiap tahun, beribu-ribu Orang Asli Amerika berkumpul bersama-sama untuk meraikan tradisi dan 

kerohanian mereka di samping memperkukuhkan hubungan mereka dengan keluarga, rakan-rakan dan 

masyarakat mereka.  Orang Asli Amerika dari suku-suku kaum yang berbeza bertemu untuk menari, 

menyanyi, bercerita, meraikan orang tua mereka dan orang lain atas pencapaian mereka, berkongsi 

makanan dan mengajar generasi muda tentang ritual masyarakat. 

Terdapat beratus-ratus perjumpaan sepanjang tahun and ia biasanya diadakan di luar pada musim 

panas.  Tetapi terdapat juga perjumpaan yang dibuat di dalam gimnasium sekolah, pusat komuniti dan 

arena sukan.  Semua orang, termasuk masyarakat bukan Orang Asli Amerika dialu-alukan di perjumpaan 

tersebut.  Bagi kebanyakan orang, perjumpaan ini adalah sebahagian daripada kebudayaan Orang Asli 

Amerika yang penting. 

Dalam foto ini, David Lee, seorang suku kaum Shoshone-Bannock, berhenti sebentar antara tarian-tarian 

upacara di Festival Masyarakat Asli Amerika di Idaho Shoshone-Bannock. 

Hari ini, terdapat 5.2 juta Orang Asli Amerika dan Bumiputera Alaska di Amerika Syarikat.  Kerajaan AS 

mengiktiraf 565 suku kaum Orang Asli Amerika.  Setiap tahun, Presiden Amerika Syarikat menetapkan 

November sebagai Bulan Warisan Orang Asli Amerika. 


